
Г1АЛГ1АЙ  РЕСПУБЛИКА

ЗАКОН

Г1алг1ай Республике лаьттан оттама  хьакъехьа

Т1аийцад

Г1алг1ай Республика

Халкъа Гуллама




           2015 шера 26 марте 
Укх Законо д1аоттаю  Г1алг1ай Республика доазон т1а лаьттан оттама хьакъехьа йола башхалонаш, лаьттах овсаре пайда эцара а из лорадара декхарашта, гонахьара среда лорадараи ландшафташ тоаяраи.

Статья 1. Лаьттан оттама декхари чулоацами

1. Лаьттан  оттамо белгалду:

1) Г1алг1ай Республика доазон т1арча лаьттан хьал тахкар, цар дукхалеи дикалеи хьалах бола хоам бовзара.

2) лаьттаех овсаре пайда эцареи уж лорадареи де дезараш белгалде;
2. Г1алг1ай Республика доазон т1а лаьттан оттама даькъе къахьег массе а тайпара долча лаьттай хьакъехьа, цар доалахьен боарама башхало а йоацаш.

Городии юртии доазонаш т1а лаьттаех овсаре пайда эцари лорадари
кхоачашду градостроительни документацеца нийса.


3. Лаьттан оттама арг1анца нийса лаьттаех целевой пайда эцара доазонаш хьадар, этта яьнна ландшафташ а лаьтташта доал деш лорадар а динза даргдоацар да лаьтташ доалахьа дарий а пайда эцарий а.

Лаьттан оттама документаце хувцамаш юкъе дахьар кхоачашду арг1а йолча документаце тайпа чоаг1дара йолча арг1ах.


4. Г1алг1ай Республика доазон т1а лаьттан оттама балхаш кхоачашду паччахьалкхен 1аьдала федеральни органий, Г1алг1ай Республика паччахьалкхен 1аьдала органий, моттигерча шедоалдара органий соцамий, лаьттан оттам бара договорий, иштта судебни соцамий к1ийлен т1а.

Статья 2. Укх Законе пайда эца кертера  кхетамаш
Укх Закона декхарашта пайда эц 1обелгалдаьча керттерча кхетамех: 

1) лаьттан оттам - лаьттай хьал тахкара, планировани яра дераш а лаьттаех овсаре пайда эцари уж лорадари в1ашт1ехьдаккхар, уж долча моттигах дар 1ояздар а (е) лаьттан оттама объектий доазонаш моттиге оттадар, гражданашеи юридически лицашеи лаьттан доакъоех овсаре пайда эцар в1ашт1ехьдаккхар, юртбоахама производство хьаяра лаьрх1а;
2) лаьттан оттама объект – Г1алг1ай Республика доазув,  муниципальни образованей доазув, нах бахача пунктий доазонаш, доазоний зонаш, доазонех пайда эцара лаьрхх1а условеш йола зонаш, Российски Федераце къамий культурни т1ехьлен  объекташ (истореи  культураи памятникаш) лораяра зонаш мел йоацараш, иштта белгалдаьча доазонии  зонаи доакъош; 
3) лаьттан оттама къахьегам – паччахьалкхен 1аьдала органий, моттигерча шедоалдара органий, гражданий а юридически лицай а лаьттан оттам д1ахьош къахьегар;

4) лаьттан оттама балхаш – лаьттан оттам бара балхаш да, чакхене лаьттан оттама документаци хьадар хургдолаш;

5) лаьттан оттама г1улакх – лаьттан  оттама х1ара объекта хьакъехьа дола лаьттан оттама документаци а цу объекта хьакъехьа йола материалаш а Российски Федераце боарама бокъон акташца оттаяьча арг1ах в1ашаг1ъехка а йолаш;
6) лаьттан оттама документаци – лаьттан оттам беш чаккхене хьахинна документаш.

Статья 3. Г1алг1ай Республика паччахьалкхен 1аьдала органий       лаьттан оттама даькъе йола полномочеш
1. Г1алг1ай Республика Халкъа Гуллама: 

1) т1аэц Г1алг1ай Республика законаш а кхыйола боарама бокъон акташ, а лаьттан оттам д1абахьара хьакъехьа;

2) федеральни законодательстваца, Г1алг1ай Республика законодательстваца нийса кхоачашъю кхыйола полномочеш:

2. Г1алг1ай Республика Правительствас:

1) Г1алг1ай Республика паччахьалкхен доалахьа а (е) Г1алг1ай Республика леладеш а «Российски Федераце Лаьттан кодекс болх бе доладаларах» долча, 2001 шера 25 октябрерча №137-ФЗ йолча Федеральни Законаца нийса Г1алг1ай Республика доалахьа лаьрх1ача лаьтташ т1а а лаьттан оттам д1абахьарах дола соцамаш т1аэц;
2) Г1алг1ай Республика лаьттаех пайда эцарах а уж категорейх, лаьттан доакъоех, доалахьа дарех д1а – хьа нийсдарах йола х1ара шерара сводни отчеташ. лаьтташ лорадарах сводни отчеташ д1ач1оаг1ъю;

3) д1ач1оаг1ъю Г1алг1ай Республика лаьттан оттам бар белгалду мероприятеш д1аяхьара паччахьалкхен программаш;

4) кхоачашъю болх беча законодательствас д1аоттаяь кхыйола полномочеш.

3. Г1алг1ай Республика паччахьалкхен 1аьдала кхоачашдара органаша компетенцех:

1) хьа а ду д1а а ч1оаг1ду лаьттан оттама 1обелгалдаь документаци:

а) лаьтта массе а категорейх долча лаьттаех овсаре пайда эцара а кхыйола 1алам лорадара мероприятешца цхьана планировани яра а в1ашт1ехьдаккхара а йола республикански прогнозаш;
б) Г1алг1ай Республика доазон лаьттан оттама схема, лаьтташта 1аламан – юртбоахама районироване схемаш, лаьттаех к1ийле йолаш пайда эцара де дезараш белгалдара кийчо е, Г1алг1ай Республика паччахьалкхен доалахьа дола лаьтташ керда д1а – хьа далар белгалде; 
в) ахархой (фермерий) боахамаш, сомий бешамаш а хаьса бешамаш а лелае гражданий объединенешта лаьттан доакъош оттаде 1алам, 1аламан – заповедни, унахц1ено тоаяра, рекреационни исторически лоарх1ама лорадара оттадара схемаш; Г1алг1ай Республика доалахьа долча лаьтташ т1а мелиоративни системаш яра белгалдаьча лаьттай схемаш;

г) йоккха промышленни, транспортни г1ишлош ярах хьокхалуча лаьттан-боахам хьабара доазоний проекташ, юртбоахама производство толхаяр меттаоттаеча де дезараши копитальни луча рузкъан боарами белгалбеш;

д) лаьттан оттама документаце кхыдола тайпаш; 

2) кхоачашъю болх беча законодательствас оттаяь кхыйола полномочеш.

Статья 4. Лаьттан оттам бара даькъе моттигерча шедоалдара органий полномочеш
Г1алг1ай Республика моттигерча шедоалдара органаша лаьттан оттама даькъе йола полномочеш я болх беча законодательстваца нийса.
Статья 5. Лаьттан оттама хьакъехьа къахьега доакъашхой
Г1алг1ай Республика доазон т1а лаьттан оттам д1ахьу ло1ам бола оаг1онаша е цар полномочни викалаша дакъа а лоацаш. Лаьттан оттама къахьегаме дакъа лоац:

1) Г1алг1ай Республика паччахьалкхен 1аьдала кхоачашдара органаша; 

2) Г1алг1ай Республика моттигера шедоалдара органаша;
3) кхоачашдара 1аьдала федеральни органаша (цу даькъе Г1алг1ай Республике г1олларча доазон т1ара органаш а йолаш);

4) лаьттан оттама документацена заказ даь учрежденеш, организацеш, предприятеш, кхыбола юридически лицаши гражданаши;
5) лаьттан оттама документаци хьадаьраш;

6) шоай лаьттан даькъ т1а лаьттан оттам д1ахьоча лаьтта доалахьа дараш, лаьттах пайда эцараши лаьттан даи;
7) шоай лаьттан доакъош лаьттан оттам д1ахьоча доазон т1аотташ е цу чу долча, лаьтта доалахьа дараш, лаьттах пайда эцараш, лаьттан дай;

8) кхыбола юридически лицаши гражданаши лаьттан оттам д1ахьоча хана цар ло1амах кхеташ хилча.
Статья 6.  Лаьттан оттама документаце тайпаши эшаш хилари

1. Лаьттан оттам д1ахьош кхоачашду в1аши бувзаме дола проектни, тохкама а лахара а балхаш, хьаду укх тайпара дола лаьттан оттама документаци:

1) лаьттан ресурсех пайда эцареи лорадареи республикански, муниципальни прогнозаш, массе категорейх дола лаьтташ овсаре пайда эцар кхоачашде, 1алам лорадара мероприятешца цхьана д1адахьара а в1ашт1ехьдаккхара а программаш; 

2) Г1алг1ай Республика доазон лаьттан оттама схема муниципальни образованей лаьттан оттама схемаш, лаьттай 1аламан-юртбоахама районироване схемаш, лаьттан ресурсех пайда эцареи лорадареи, лаьттаех овсаре пайда эцареи лорадареи в1ашт1ехьдаккхара, д1а–юха далара  лаьттай схемаш;
3) ахархой (фермерий) боахамаш дара доакъош, сомий бешамаш, баьца даарий бешамаши оттаяра, гражданий объединенешта д1алу 1алама доазонаш, 1алама – заповедни, унахц1енон, рекриационни, историко – культурни даькъе долча доакъой схемаш, мелиоративни системаш оттаяра схемаш;
4) юртбоахама кхаш тоадара, керда лаьтташ карадерзадара, лаьтташ меттаоттадареи консерваци яреи, толхадаьчаь лаьтташта рекультиваци яр, лаьттан т1оа эрозех, хий оттарах, ушал оттарах, производстван пайда эцареи нувхех, радиоактивнии химическии веществайца б1ехбарах, иштта лазар кхетара, вонца 1откъам хиларах лорабара йола проекташ;

5) доазоний лаьттан – боахама оттама проекташ, промышленни, транспортни г1ишлон еш, юртбоахама производство толхаяр меттаоттадара де дезараши капитальни вложеней боарамаш белгал а деш;

 6) лаьттай, лаьттан – боахама оттама материалаш, моттигерча шедоалдара органашка доалахьа г1онна боахам, бешамаш лелаяр, дег1абоалабе, йол хьекха а хьайбаш доаржаде а;

7) геодезическии картографическии балхий, лаьттан т1оа тохкаш, агрохимически, геоботанически а кхыдола тохкамаш дарах, лаьттан инвентаризаци ярах йола материалаш;
8) толхадаь а б1ехдаь а юртбоахама кхаш гучадахари царна консерваци яри, цунца лаьттан тоа лорабара, меттаоттабара, гонахьара среда лорадара эшараш 1алашде, цунца мероприятеш в1ашаг1тоха даннеш гулде аьттув хургболаш;

9) пайда ца эцаш, пайда овсаре ца эцаш е целевой декхарашта пайда ца эцаш а лаьттан доакъаех пайда эцара мукъа беннача боарамца кхыдолча куцашца а нийса доацаш пайда эца лаьтташ гучадаха инвентаризаци яра материалаш;

10) пайда ца эцаш хадданза гучадоахача, овсаре пайда ца эцача юртбоахама даькъе долча лаьттаех йола материалаш, уж лаьтташ т1айоаг1ача ханачухь лаьрхх1ача фонде чухьоргдолаш, юха д1а – хьа декъара соцам кийчбара к1ийленаш оттаргдолаш;

11) лаьттан оттама объектий доазонаш моттиге оттадара материалаш цу лаьттаех пайда эцара хиланза даргдоаца бехкамаши кхыйола условеши д1аоттаяр;

12) лархх1а лорадеча 1алам лорадара, 1аламан-заповедни, унахц1ено лораяра, рекриационни а историко – культурни   а даькъе долча 1аламан лаьттай доазонаш хилареи оттадареи материалаш  а, цу лаьттаех пайда эцара ца хилча даргдоаца кхыдола бехкамаш а;

13) лаьттан мах оттабара балхий материалаш, х1ара лаьттан даькъа мах бара гойтамаш хилара кхоачо ю;

14) лаьттан оттама объектий карташ (планаш);

15) лаьттаех пайда эцареи цун хьалеи тематически карташ а атласаш а.
2. Х1ара лаьттан оттама документаце, х1ара тайпан оттам, чулоацами боараме доаладара бокъонаши регламентировать ду лаьттан оттам д1абах1ара арг1а йолча технически условешцеи д1адехарашцаеинийса.
3. Лаьттан оттама документацех барт бари из д1ач1оаг1дари кхоачашду федеральни законодательствас оттаяьча арг1ах.
Статья 7. Лаьттан оттама документаци хьадара арг1еи технически условеши
Лаьттан оттама документаш хьадара технически условеш, из кепе доладар, лорадареи д1адалареи арг1а хьабелгалъю федеральни законодательстваси Г1алг1ай  Республика законодательствас.

Статья 8. Лаьттан оттам д1абахьар в1ашт1ехьдаккхара система
1. Г1алг1ай Республика доазон т1а лаьттан оттам д1абахьар в1ашт1ехьа даккхар а д1а – хьа лорадар а кхоачашду федеральни законодательстваца нийса.

2. Г1алг1ай Республика паччахьалкхен 1аьдала кхоачашдара 1аьдала органаша, Г1алг1ай Республика моттигерча шедоалдара органаша хьаяр могаду республикански, городской, районни, поселковии юртии лаьттан комиссеш, цар лаьттан система балхаш в1ашт1ехьдахар, д1адахьараи финансировани яраи хилча бакъахьа дарий кхоачо яра.

3. Лаьттан комиссешта юкъехьу ло1ам болча паччахьалкхен предприятей, учрежденей организацей викалаш.

4. Лаьттан комиссеша ца хилча даргдоаца консультативни, методически, технически новкъостал ду къаьстта мероприятеш д1ахьош, д1ач1оаг1даь лаьттан оттама документацена корректеровка яра хетараш гуча а доах д1а а лу. Лаьттан комиссеша шоай полномочеш кхоачашъю лаьттан оттама проект йизза кхоачашъяь яллалца.
5. Лаьттан комиссей соцамаш д1алу Г1алг1ай Республика  паччахьалкхен 1аьдала органий, моттигерча шедоалдара органиий теркамга.

Статья 9. Лаьттан оттама документаце заказчикаш

Лаьттан оттама документаце заказчикаш (д1ахо – заказчикаш) хилар могаду Российски Федераце кхоачашдара 1аьдала органаш, Г1алг1ай Республика паччахьалкхен 1аьдала кхоачашдара органаш, Г1алг1ай Республика моттигерча шедоалдара органаш, юридически лицаш, индивидуальни предпринимателаши гражданаши.


Статья 10. Лаьттан оттама балхашта финансировани яра


источникаш

1. Лаьттан оттама балхаш Г1алг1ай Республика паччахьалкхен 1аьдала кхоачашдара органий, Г1алг1ай Республика моттигерча шедоалдара органий соцамех д1ахьош хилча, финансировани ю арг1а йолча бюджетий средстваех, цу даькъе налогови, лаьтта арендах эцарах, кхыдолча ахчаех а.
2. Кхыдолча лаьттан оттама балхаш заказчикий ло1амах д1ахьош хилча цар шоай рузкъан мах луш кхоачашду.

3. Г1алг1ай Республика лаьтташта лаьттан оттама балхаш д1ахьош паччахьалкхен лаьттан кадастра, паччахьалкхен лаьттан б1арга 1унала, паччахьалкхен маниторинга, лаьттай паччахьалкхен кадастрови мах оттабара Российски Федераце паччахьалкхен программаш, Г1алг1ай Республика паччаъхьалкхен программаш кхоачашъеш финансировании ю  бюджетни законодательстваца нийса.

Статья 11. Лаьттан оттама документаци хьадераш

1. Лаьттан оттама документаци хьадераш я лаьттан оттамеи геодезически организацеш а иштта лаьттан оттама балхаш хьаду индивидуальни предпринимателаш а.

2. Лаьттан оттама балхаш кхоачашдеча юридически лицаи индивидуальни предпринимателии бола къахьегам кхоачашбу, федеральни законодательствас оттаяьча арг1ах.

Статья 12. Лаьттан оттама къахьегама доакъашхошта юкъера юкъ – моттигаш
1. Лаьттан оттама доакъашхошта юкъера юкъ – моттигаш хьахул

договора т1а кулгаш яздича денз.

2. Лаьттан оттама балхаш дара декхар отта а ду д1а а ч1оаг1ду заказчика, лаьттан оттама технологически схема кхоачашъяра балха тайпа хьахаржара бокъо цунга ч1оаг1 а луш.
3. Городии юртии поселкашка, кхыйолча муниципальни образованешка а городашта уллуврча зонашка а юртбоахама декхарашта леладеча доазоний хьакъехьа лаьттан оттама документаци барта хьу арг1а йолча архитектураи градостроительства органашца.
4. Г1алг1ай Республика нийса хьадьча лаьттан дешаех дола паччахьалкхен 1аьдала соцамашца документаци барта дахьара кхоачо ю федеральни законодательствас оттаяьча арг1ах.

Кхыдола лаьттан оттама документации Г1алг1ай Республика паччахьалкхен 1аьдала ло1ам болча кхоачашдара органашца, Г1алг1ай Республика моттигерча шедоалдара органашца барта дахьар кхоачашду из хьадаьчо, заказчикаца цхьана лаьттан оттама балхаш дарах долча договораца нийса.
5. Лаьттан доакъой доазонаш оттадар, царех барт бар актаца ч1оаг1ду, цу лаьттан даькъ т1а балхаш кхоачашдаьчо, из доалахьа долчо, цун дас, пайда эцаш, кхыболча, лаьттан оттама балхаш д1ахьош шоай ло1амах болча наха. Акт д1ач1оаг1ъю федеральни законодательствас оттаяьча арг1ах.

Статья 13. Лаьттан оттам д1абахьарах хьахиннарий чаккхенах

хьахинна паччахьалкхен данней фонд 
Лаьттан оттама балхаш д1адахьара чаккхенах хьахинна данней фонд хьаяра а лелаяра а арг1а, царех пайда эцара арг1а а хьабелгалъю федеральни законодательствас.

Статья 14. Лаьттан оттама балхаш д1ахьош хинна къовсамаш 
                               дашхар


Лаьттан оттама балхаш д1ахьон хьахинна къовсамаш доашх Российски Федераце законодательстваца нийса.

Статья 15. Ер Закон низаца ч1оаг1далар
1. Ер Закон низаца ч1оаг1денна болх бе долалу ер официально кепатехача дийнахьа денз.
Г1алг1ай  Республика

          Мехкда                                                                              Евкуров Ю.Б.

                  г. Магас
2015 шера   «___» ___________ 

       
№_____

